
GOUVÈNÈ CUOMO ANONSE SIBVANSYON FEDERAL $32,5 MILYON POU “NYS PROMISE” POU 

AMELYORE REZILTA LEKÒL AK PWOFESYONÈL POU TIMOUN ANDIKAPE KI NAN FANMI KI PA GEN 

MWAYEN 

 

Sibvansyon pral Distribiye nan Parent Centers ak Òganizasyon Founisè nan Lwès NY,Rejyon Kapital ak 

Vil New York epi pral nan Benefis Plis Pase 2.000 Timoun 

 

Gouvènè Andrew M. Cuomo te anonse Eta New York resevwa $32,5 milyon dola ki soti nan Depatman 

Travay Ameriken pou amelyore rezilta lekòl ak pwofesyonèl pou plis pase 2.000 timoun andikape kap 

resevwa Revni Siplemantè Sekirite (Supplemental Security Income, SSI) nan rejyon Lwès New York, 

Rejyon Kapital ak Vil New York. Lajan sa pral pèmèt Eta a enplemante “NYS PROMISE,” nan kad inisyativ 

“Promoting the Readiness of Minors in Supplemental Security Income” (PROMISE) administrasyon 

Obama a.  

 

“Nan kad NYS PROMISE la, Eta New York mete ansanm ak òganizasyon ki pap fè lajan ak Cornell 

University pou konstwi yon pi bèl fiti pou plizyè milye timoun defavorize New York,” te deklare Gouvènè 

Cuomo. “Sibvansyon federal sa pral pèmèt nou mete NYS PROMISE annaksyon, pou bay timoun 

andikape ki nan fanmi ki pa gen mwayen ak fanmi yo resous yo bezwen pou epanwi pa sèlman nan 

salklas, men tou nan sosyete a ak travay yo. Pwogram sa pral ede mete popilasyon jèn ak frajil sa sou 

wout endepandans ak siksè.” 

 

Inisyativ PROMISE lan se yon pwopozisyon Administrasyon  Obama pou amelyore pwovizyon ak 

kowodinasyon sèvis pou benefisyè SSI timoun ak fanmi yo. Inisyativ “NYS PROMISE” New York pral ede 

timoun reyalize pi bon rezilta, tankou gradye nan lekòl segondè, fini edikasyon apre lekòl segondè ak 

fòmasyon pwofesyonèl, epi jwenn travay konpetitif nan anviwonman entegre. Kòm konsekans, 

benefisyè SSI pou timoun sa yo ka reyalize diminisyon depandans yo sou SSI apre yon bon bout tan. 

 

Sibvansyon federal sa pral nan benefis plis pase 2.000 timoun andikape New York ki resevwa SSI eki 

genyen ant 14 ak 16 lane, ak fanmi yo tou. NYS PROMISE pral enplemante atravè twa zòn jeyografik 

diferan ki reprezante yon bon echantiyon espas riral, sibiben ak iben nan Eta New York: Rejyon Lwès 

New York, Rejyon Kapital la, ak Vil New York. Anpil nan sèvis sa yo pral bay atravè “Parent Centers” nan 

rejyon sa yo: Parent Network nan rejyon Lwès New York, Parent Network nan Rejyon Kapital la, ak 



 

Haitian Creole 

Resources For Children with Special Needs nan Vil New York.  

 

Anplis “Parent Centers” sa yo, yon rezo ki gen ladann distri lekòl nan twa rejyon sa yo ak 50 lòt 

òganizasyon founisè pral itilize pou bay sèvis dirèk pou timoun ak fanmi nan kad NYS PROMISE. 

Òganizasyon sa yo se: òganizasyon pou Relèvman Kominote ki pral bay sèvis plasman nan travay ak 

reyadaptasyon pwofesyonèl; òganizasyon Zòn Alfabetizasyon ki pral bay sèvis alfabetizasyon ak bidjè; ak 

Sant Resous pou Viv Endepandan ki pral bay sèvis ki gen pou wè ak planifikasyon avantaj sosyal, sipò ant 

kamarad ak teknik pou viv endepandan. Lajan pral distribiye bay òganizasyon sa yo sou baz enpak yo 

genyen sou garanti timoun andikape ak fanmi yo chak genyen sipò nesesè pou yo reyisi ak gen 

endepandans yo.  

 

Ak èd Cornell University Industrial and Labor Relations School’s Employment and Disability Institute la, 

New York State Office of Mental Health (OMH) ak Research Foundation for Mental Hygiene, Inc. (RFMH) 

te aplike pou sibvansyon sa OMH pral jere pandan senk ane kap vini yo. Metòd NYS PROMISE la baze sou 

yon modèl patenarya lokal ki koni onivo nasyonal eki fokis sou sistèm ak founisè lokal ki pap fè lajan. 

NYS PROMISE pral chèche bay jèn yo ak fanmi yo sèvis ak sipò ki pral ede yo granmoun tèt yo sou plan 

finansye anjeneral.  

 

Paregzanp, jèn yo pral gen chans pou yo resevwa èd nan aprann prensisal “teknik jeneral” ki pou ede yo 

jwenn travay epi ka resevwa fòmasyon sou teknik spefisik pandan yo nan dyòb la. Fanmi jèn yo pral 

resevwa edikasyon, fòmasyon, ak konsèlin ki fokis sou bay timoun yo zouti pou yo reyisi nan lekòl, travay 

ak sosyete a. 

 

Komisyonè Enterimè New York State Office of Mental Health, John V. Tauriello, te di konsa, “Moun ki 

andikape, fizik oubyen mantal, merite yon vre posiblite pou yo vin granmoun tèt yo onivo finans. Lè nou 

ede timoun ak fanmi jwenn konpetans yo bezwen pou reyisi nan lekòl ak nan travay yo, n ap ogmante 

kapasite yo pou yo reyisi lavi yo, pandan tou n ap ogmante benefis moun fòme ekap travay pote nan 

sosyete yo.” 

 

Komisyonè New York State Department of Education, John B. King, Jr. te di konsa, “Elèv bezwen tout 

sipò yo ka jwenn pou reyisi lekòl ak mennen yon vi pwodiktif ansante. Sibvansyon sa pral ede elèv nan 

fanmi ki pa gen mwayen eki andikape jwenn sipò yo bezwen pou travay byen lekòl epi reyisi pasaj yo 

nan kolèj ak lavi pwofesyonèl.” 

 

Dr. Susanne M. Bruyère, Direktè Cornell University’s Employment and Disability Institute te di konsa, 

“Industrial and Labor Relations School nan Cornell University kontan anpil anpil pou l gen chans 

estraodinè sa pou l asosye ak New York State Office of Mental Health ak lòt ajans pibik sou inisyativ 

enteresan anpil sa. Antanke yon kolèj ki bati sou yon tè eta a te bay, angajman nou pou Eta New York 

sensè epi la depi lontan, epi nou kontan pou nou pote rechèch enpòtan ak espètiz ki fokis sou andikap 

Cornell nan pwojè sa, pou teste nouvo metòd ak inovasyon kap sipòte pasaj reyisi apre lekòl segondè 

pou jèn kap resevwa Supplemental Security Income, epi kòm rezilta kreyasyon nouvo mwayen pou rive 

nan endepandans finansye ak kominotè.” 

Senatè Ameriken Charles Schumer te di konsa, “Lajan federal sa yo pou inisyativ NYS PROMISE la ka 

transfòme lavi elèv andikape nan Eta New York. Grasa patenarya sa ant òganizasyon ki pap fè lajan, 

ajans piblik ak inivèsite, timoun andikape ak fanmi yo pral gen rekou yo bezwen pou reyalize rèv yo, 

kèlkeswa sa vle di gradye lekòl segondè, fini ak yon pwogram fòmasyon pwofesyonèl oubyen kontinye 

ak etid siperyè.” 

 

Senatè Ameriken Kirsten Gillibrand te di konsa, “Se yon envestisman federal enpòtan pou fiti elèv ak 

kominote nou yo. Tout elèv nou yo bezwen zouti ak resous ki pou fè yo reyisi epi pran chimen 

reyalizasyon tout kapasite Bondye ba yo. Sa pral pote yon gwo kontribisyon nan ede elèv andikape 

jwenn edikasyon ak fòmasyon ki nesesè pou reyalize endepandans finansye ak yon bèl avni.” 

 

Kongrèsman Charlie Rangel te di konsa, “Mwen kontan n ap bay finansan ka pral sèvi plizyè milye 

timoun ki plis bezwen atansyon nou pou yo reyisi anndan tankou deyò lekòl. Yon lòt fwa ankò, Gouvènè 

Cuomo ap mennen nasyon nan adopsyon politik pwogresis Prezidan an nan yon mannyè efikas. Se yon 

modèl kolaborasyon stratejik estraòdinè ant gouvenman federal ak lokal kap ankouraje patenarya prive-

piblik envesti nan avni timoun ak nasyon nou an.” 

 

Kongrèsman Joe Crowley te di konsa, “Chak timoun merite gen chans pou yo reyisi nan lavi, epi 

sibvansyon sa pral ede garanti jèn Nouyòkè andikape gen zouti ak resous yo bezwen pou reyalize 

objektif edikasyon ak pwofesyonèl yo. Se ak gwo plezi lakontantman pou m wè New York resevwa 

sibvansyon sa, ki pral genyen yon enpak pozitif sou fanmi ki pa gen mwayen atravè eta a.” 

 

Kongrèsman Brian Higgins te di konsa, “Yon bon edikasyon se yon chans fondamantal tout elèv dwe 

genyen. Lajan sa yo pral ede anpil nan asire tout elèv New York gen kapasite pou yo reyisi avni yo.” 

 

Kongrèsman Paul Tonko te di konsa, “Yon edikasyon solid se baz yon bon jan lavi, epi nou dwe mete tèt 

nou ansanm pou ede sila yo ki bezwen sa pou yo ka genyen menm chans ak tout moun. Pwogram sa pral 

ede Nouyòkè andikape resevwa yon edikasyon soidi ak pasyans ak swen yo bezwen an. Lè mwen te nan 

Asanble Eta New York, goumen pou gen ekilib sante mantal te premye priyorite pa m, epi mwen 

kontinye goumen pou pwoblèm sa yo nan Kongrè a Mwen kontan Gouvènè Cuomo ak ekip li a kontinye 

fokis sou kesyon enpòtan anpil sa.” 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


